
G I O R N A L E S T ORI CO E L E T T E R A R I O D E L L A L I G U R I A



Nò trovo mia d’havè chiù bella groria,

Se nò, che zò, ch’in Taggia eira seghìo.

In ra lingua[1] Taggiasca sea capìo.



VII.

Dovei donca savè, che dre garee

Se ne vegnìn pe ra Riveira armae,

Chiène fia à l'orlo de persone ree,

De gente crue, de gente accoventae;

A Monego den fondo inte què pree,

E lì i beven, e cosi invriagae

Vouzen re vere, e fan vogà ro remo

Per arrivà quanto prima à San Remo.



VIII.

Mi nò ve stago à dì, chi sea esta gente,

Per nò stà à refrescà re chiaghe antighe,

Che ne vegnì cosi mattescamente

Per vorrene robà re nostre fighe,

Perche ro me caprizio è soramente

Dì ro varò dre nostre gente amighe,

Azzò ch’assai da rente, e da lontàn

Ra Patria sea lodà co ro Pantàn.



IX.

Zointe donca à San Rem o i l'abbotina,

Imaginaive voi zò, ch’i ghe fesse.

A Taggia despiazea, che ra veixina[2]

Terra, e amiga assai cosi se stesse,[3]

Mà pezo ghe savea, che ra mattina

Dro l'un de man besuogna succedesse

Un’aotro caixo giusto[4], e foscia pezo

A Taggia, s’ò no gh’eira un gran buon mezo.



X.

Ro buon mezo, ch’havè Taggia allantora,

Eira l’aggiuto dro nostro Segnò,

Ra Madonna dapoi nostra Segnora

Mi no ve stago a dì dro sò amò.

E perche Sant’Andrea è depeinto fuora,




( i ) C fr. p. 369 n.
(2 i L ’ antica T aggia era ristretta al quartiere appellato il C a stello ; e sol
tanto assai tardi fu tratta d a ll’ umile stato in
cui giaceva la parte che tut
tora si chiama il Pantan ; cioè il bel piano, dove si apre la via più signorile di T aggia, adórna di bei portici con nobili edifizi, di cui uno conserva con si derevoli affreschi di Lucca Cam biaso.
(3)
S . A ndrea si
nominava un oratòrio costrutto presso le mura e che
venne atterrato, quando si costruì la chiesa ed il convento dei Cappuccini.

	↑ lengua

	↑ despiaxea, ch'eira veixina

	↑ Ma chi tutto ro ma o conscistesse!

	↑ inguale

